Fitim RIFATI

PERPLASJE ALEATESH PER KUFLJTE
ADMINISTRATIVE NE KOSOVE GJATE LUFTES
SE PARE BOTERORE

Abstrakt:

Gjaté viteve té Luftés sé Paré Botérore, ¢éshtja e pércaktimit té vijés
sé demarkacionit administrativ ndérmjet Mbretérisé sé Serbisé dhe
Mbretérisé sé Malit té Zi u riaktualizua, vecanérisht né verén e vitit 1914,
si pasojé e aspiratave territoriale malazeze drejt Prizrenit. Operacionet
ushtarake malazeze ndaj popullsisé shqiptare u pérdorén si pretekst pér
shtrirjen graduale té administrimit né zonat rurale. Angazhimi i Serbisé
né lufté kundér Austro-Hungarisé e ndérpreu pérkohésisht kété proces. Né
cerekun e fundit t¢ vitit 1915, pushtimi i Kosovés nga forcat bullgare dhe
austro-hungareze solli tensione ndérmjet aleatéve té Fuqive Qendrore,
duke nxitur rishqyrtimin e marréveshjeve ekzistuese. Depértimi bullgar
né Kosové dhe né Elbasan synonte vendosjen e kontrollit territorial.
Pérshkallézimi i situatés detyroi Gjermaniné té ndérmjetésonte pér
stabilizimin e marrédhénieve ndérmjet aleatéve. Marréveshja e 1 prillit
1916 pércaktoi njé vijé té pérkohshme demarkacioni né Kosové, ndérsa
céshtjia u rihap né Vijené mé 5 dhjetor 1916. Deri né pérfundim té
luftés, kéta kufij u konsideruan té pérkohshém si nga autoritetet austro-
hungareze, ashtu edhe nga shqiptarét. Kumtesa synon té analizojé fazat
kryesore té pérshkallézimeve ushtarake té aleatéve serbé e malazezé
dhe veganérisht bullgaré e austro-hungarezé né Kosové pérgjaté viteve

1914-1918.

Hyrje

Gjaté Luftés sé Paré Botérore, territori i Kosovés u shndérrua né

njé€ hapésiré me réndési t€ jashtézakonshme gjeostrategjike, duke u béré
arené rivalitetesh ndérmjet dy kampeve ndérluftuese. N&é njérén ané

pjesérisht ndérmjet Mbretéris€ sé Serbisé dhe Mbretéris€ s¢ Malit té Zi,
dhe né€ anén tjetér thell€sisht ndérmjet Perandorisé€ s€ Austro-Hungarisé
dhe Mbretérisé s€ Bullgaris€. Ndérlikimi 1 interesave ushtarake,
politike dhe diplomatike, béri q€ ¢éshtja e pércaktimit té kufijve
administrativé né Kosové, pérgjaté tri fazave, t&€ vecohej si njé ndér
temat mé t&€ ndjeshme t€ marrédhénieve ndéraleate, me fokus té€ veganté
né periudhén néntor 1915 - prill 1916, kur rivaliteti austro-hungarez
dhe bullgar pér kontrollin e viseve strategjike t€ Kosovés, arriti kulmin.

Faza e paré (1914)

Kjo fazé, e cila dallon pér nga konteksti kohor, hapésinor dhe
subjektiv nga fazat e mévonshme, manifestohet si njé episod i
shkurtér gjat€ gjysmés s€ dyté té vitit 1914, ku c¢é€shtja e demarkacionit
administrativ midis dy aleatéve té Luftérave Ballkanike-Mbretérisé
sé& Serbis€¢ dhe Mbretéris€ s¢ Malit t€ Zi - u rihap pas pretendimeve
territoriale t€ Malit t&€ Zi drejt Prizrenit. Trupat ushtaraké malazezé
pushtuan vise malore t€ Pashtrikut, zuné pozicione né jug té fshatit
Lubizhdé e Hasit dhe pértej saj mbi fshatin Gorozhup té qarkut té
Prizrenit.

Ato kishin pér objektiv t&€ vazhdonin pushtimin, duke pérparuar
né drejtim t&€ Morinés deri né takimin me pozicionet ushtarake serbe.
Mg¢ 10 korrik 1914, forcat malazeze pérparuan mé né lindje duke
pushtuar fshatin Zym. Operacionet ushtarake malazeze kishin pér
synim pérfshirjen graduale t€ zonave rurale né administrimin malazez.'
Shtrirja e forcave ushtarake malazeze deri n€ pozicionet e administrimit
serb, krijoi rrethana té reja né raportet me ushtrin€ serbe. Gjenerali
malazez, Martinoviq, shkoi n€ Prizren pér t€ diskutuar 1évizjet e fundit
dhe vijén kufitare me autoritetet ushtarake serbe.

Kjo ¢éshtje ndérmjet paléve, serbe e malazeze, u diskutua edhe né
Beograd. Bisedimet ndérmjet tyre pérfunduan me largimin e forcave
malazeze nga Zymi. Mirépo, prirjet malazeze pér ta futur két€ fshat nén
administrimin e Mbretéris€ s¢ Malit t€ Zi u ripértérin€ mé 10 dhjetor

! Fitim Rifati, Kosova gjaté Luftés sé Paré Botérore 1914-1918, Prishtiné: Instituti i
Historisé “Ali Hadri”, 2019, f. 95.

t& vitit 1914, kur Zymi u ripushtua nga forcat ushtarake malazeze.?
Megjithaté, lufta e Serbis€é kundér Austro-Hungaris€, pezulloi e
rrjedhimisht mbylli rishqyrtimin e késaj ¢éshtjeje.

Faza e dyté (1915-1916)

Me pushtimin e Kosovés gjaté tetorit, néntorit dhe dhjetorit t& vitit
1915, nga ana e dy aleatéve t€ Boshtit Qendror, Austro-Hungarisé¢ dhe
Bullgarisé, u krijua njé€ realitet i ri, 1 cili nxori né pah mospérputhjet e
thella strategjike mes tyre. Pér Vjenén ishte jetike ruajtja e dominimit
né€ Ballkan dhe orientimi i viseve t& Kosovés drejt administrimit austro-
hungarez né kuad@r t€ projektit mé t& gjeré pér Shqipériné.® Pér Sofjen,
aneksimi i qyteteve kryesore t€ Kosovés, pérbénte synim strategjik dhe
politik afatgjaté.*

Bullgaria, e cila hyri né lufté pér té rikthyer territoret e humbura
dy vjet mé€ par€, meq€ 1 kishte pushtuar ushtarakisht, artikuloi garté
pretendimet pér Prishtinén, Prizrenin dhe Gjakovén. Rrjedhimisht,
vizita e Mbretit Ferdinandi I né Kosové, mé 17 dhjetor 19155, shérbeu
si mesazh politik pér legjitimimin e aspiratave bullgare, té cilat
justifikoheshin po ashtu me praniné e supozuar t€ njé “minoriteti
bullgar” né kéto vise.®

Tensionet u pérshkallézuan shpejt né terren kur pala bullgare
refuzoi bashkérendimin operativ me trupat austro-hungareze, ndérsa
Vjena kundérshtoi krijimin e administratave civile bullgare né€ qytetet

2 Po aty, f. 96.

3 Haus und Hof Staats Archiv, Wien, Politisches Archiv, Albanien (mé tej: HHSt.A.
PA.A.), né Arkivin e Institutit té Historisé - Tirané (mé tej: AIHT), Fondi: Arkivi i
Vjenés, 1916-1918, Vj.26-16-1668, Projektligj mbi kufijté e Shqipérisé (vecanérisht
me Bullgaring) i konsullit t&€ Pérgjithshém, Rappaport, 22 janar 1916.

* Bulgaria self-revealed, documents collected by Victor Kuhne, London: “Constable
& CO.LTD.”, 1919, f. 9, 47-49.

5 Martin Valkov, “When Bulgaria and Austria-Hungary were neighbours: agreements
and disagreements on the new bulgarian western border, 1915-1918”, Bulgaria and
Hungary in the First World War: a view from the 21* century, Budapest-Sofia: Re-
search Centre for the Humanities, 2020, f. 246.

¢ Heiko Brendel & Emmanuel Debruyne, “Resistance and repression in occupied
territories behind the Western and Balkan Fronts, 1914-1918”, Osterreich-Ungarns
., Grofier Krieg* im Vergleich, Wien: Bohlau Verlag, 2014, f. 246-247.

¢ médha. Incidentet né Gjakové, Prizren, Prishtingé’ dhe né Kaganik®,
treguan se pérplasjet kishin rrezikuar t€ shndérroheshin né€ konfrontime
té armatosura. Incidenti 1 paré ndodhi mé 13 shkurt né¢ Gjakové me
arritjen e funksioneve telegrafike bullgare; incidenti 1 dyté mé 16 shkurt
1916 né Prizren, ku iu kérkua trupave bullgare largimi nga qyteti dhe
zona nga Kacaniku e Mali Sharr; incidenti i tret€ mé 18 shkurt 1916 né
Prishtiné, kur po ashtu u kérkua térheqja e trupave bullgare dhe incidenti
1 katért, si incident mé serioz, mé 19 shkurt 1916 né€ Kacanik, ku austro-
hungarezét u pérpoqén té€ vendosnin zyrén dhe administratén e tyre té
komandantit né qytet. Vetém pasi siguruan informacionin se komandanti
bullgar kishte urdhéruar trupat t’i débonte me forcé, trupat austro-
hungareze u larguan nga Kacganiku mé 27 shkurt 1916. Rrjedhimisht,
kéto incidente sollén tensione serioze ndérmjet komandave ushtarake
dhe ndérhyrje t€ vazhdueshme té geverive pérkatése.’

Né aspektin diplomatik, Bullgaria kémbéngulte qé territori i
Kosovés 1 pushtuar ushtarakisht t€ kthehej né realitet administrativ,
pérmes emérimit té prefektéve bullgaré né€ gendrat kryesore t€ Kosovés.
Austro-Hungaria e kundérshtonte kété, duke vendosur njé administrim
paralel ushtarako-operativ né Kosové."

Pér pasojé, mosmarréveshjet kishin hyré né njé piké kritike.
Delegacionet e larta bullgare zhvilluan vizita né Berlin dhe Vjené,
duke kérkuar njohjen e aneksimit t€ Prizrenit, Prishtinés dhe Gjakovés.
Kundérshtimi 1 ministrit t€ Jashtém Stephan Buridn dhe i gjeneralit
austro-hungarez Franz Conrad von Hotzendorf, u fokusua né natyrén
e pérkohshme té pushtimit dhe né domosdoshmériné e respektimit té
marréveshjeve paraprake.'?

7 Martin Valkov, “When Bulgaria and Austria-Hungary were neighbours...”, f. 249-250.
§ Zhivko Avramovski, “Konflikti austro-hungarez-bullgar rreth Kosovés dhe synimet
bullgare pér té dalé né detin Adriatik pérmes t& Shqipéris¢ (1915-1916)”, né Gjur-
mime albanologjike - seria e shkencave historike, nr. 3-1973, Prishtiné: Instituti Al-
banologjik i Prishtinés, 1975, . 105.

® AIHT, Vj.26-6-660, nr.9894, Raport i kontit Turn nga Teshen, dérguar MPJ né Vjené,
Teshen, 17 mars 1916

19 AIHT, A.IV.271, Fondi: Dokumente té ndryshme t€ ambasadés bullgare né Vjené (1914-
1923), nr. 53, Telegram i shifruar nga krahinari i Prishtinés, Vllahov, 19 shkurt 1916.

11 Po aty.

12 Martin Valkov, “When Bulgaria and Austria-Hungary were neighbours...”, f. 247-249.

Gjermania, ndonése e ndaré né qéndrime midis Komandés sé
Larté dhe Ministrisé sé Jashtme, e kuptoi se konflikti austro-hungarez
dhe bullgar né Kosové nuk ishte thjesht ¢éshtje teknike territoriale,
por pérplasje interesash strategjike t€ dy aleatéve. Ajo u detyrua té
ndérmjetésojé pér té ruajtur stabilitetin e aleancés s¢ Fuqive Qendrore."
Rrjedhimisht, pérshkallézimi 1 situat€s detyroi Komandén e Larté
Gjermane t€ ndérhynte, pér t€ ndérmjetésuar bisedimet né Ples, Teshen
dhe Vjené, por mospajtimet e paléve vazhduan t€ mbeteshin té thella,
duke penguar arritjen e njé kompromisi dhe duke krijuar tensione né
procesin e negociatave. M€ 23 mars 1916, Shefi i Shtabit t€ Pérgjithshém
té¢ Ushtris€ Gjermane, Erich von Falkenhayn, paraqiti propozimin
ndérmjetésues, 1 cili doli t€ jet€ vendimtar.

Ai pérfshinte:

térheqjen e trupave bullgare nga Gjakova dhe Elbasani;

térheqjen e trupave austro-hungareze nga Prizreni dhe Prishtina;
pércaktimin e nj€ vije t€ pérkohshme demarkacioni ushtarak;
ndalimin e instalimit t€ administratave civile;

1évizje t€ liré trupave austro-hungareze né korridoret strategjike
dhe;

6. ruajtjen e mundésisé pér negociata té reja pas luftés.'

Megjithaté, Franz Conrad von Hétzendorf i shkroi Stephan Burian-
it se Prizreni dhe Prishtina nuk ishin té nevojshme nga njé piképamje
thjesht ushtarake, ndérsa leja pér njé rrugé té liré furnizimi pér trupat
austro-hungareze né€ Shqipéri ishte e mjaftueshme. Ajo qé e shqetésonte
ishte c¢éshtja e zotérimit t€ kétyre tokave pas pérfundimit t€ pages.
Ai mendonte se marréveshja praktikisht e paracaktonte céshtjen.
Rrjedhimisht, sipas Stephan Buridn-it austro-hungarezét duhej té
“sakrifikonin t& diskutueshmen pér t€ marré t€ padiskutueshmen”. Ai
pranoi se ¢do zgjidhje tjetér ishte e pamundur né até kohé, duke pranuar
njé evakuim té€ pérkohshém nga Prizreni dhe Prishtina. T€ pérballur
me mungesén e alternativave, austro-hungarezét u detyruan ta pranonin

kW e

13 Bearapckara apmust 6 [IspBata cBetoBHa BoitHa (1915-1918), Tom 11, CheraButemnu:
Cranvo Cranues, JJumutsp Munues u ap, Codust: “Boenno uznaresncrso”, 2005, f.
58-59.

14 Martin Valkov, “When Bulgaria and Austria-Hungary were neighbours...”, f. 252-
255.

propozimin, por Conrad-i paraqiti disa sqarime: pércaktim té qarté té
vijés kufitare, kémbéngulje né karakterin e pé&rkohshém dhe thjesht
ushtarak t€ marréveshjes, sqarim se territori né peréndim té kufirit té
r1 ishte “njé zoné€ ekskluzive operative dhe ushtarako-administrative”
e ushtris€ austro-hungareze, ndérsa né lindje ishte njé zoné e ngjashme
e ushtrisé bullgare. Propozimi i ri 1 Falkenhayn pérfshinte vérejtjet e
Conrad dhe iu dérgua aleatéve mé 27 mars 1916."

Marréveshja kishte karakter thjesht ushtarak pa pérfagésuar pengesé
pér marréveshjet e ardhshme dypaléshe midis geverive bullgare dhe
austro-hungareze. Brenda 14 ditéve nga hyrja né fuqi e marréveshjes,
ushtria bullgare duhej té térhigej nga Gjakova dhe Elbasani, dhe ushtria
austro-hungareze nga Prizreni dhe Prishtina. Territoret n€ lindje dhe
peréndim t& kufirit administroheshin nga ushtrité pérkatése si zona té
tyre. Pothuajse menjéheré, Conrad-i béri disa ndryshime té vogla né
pércaktimin e sakté té€ kufirit né rajonin e Bllacés dhe nga kreshta e
Kopaonikut deri né kufirin serbo-malazez. Kryeministri bullgar, Vasil
Radoslavov, duke u pajtuar me propozimin, u shpreh: “Nuk duhet té
krijojmé véshtirési, n€ ményré qé t€ mos e bé&ymé veten t& bezdisshém”.
Ndonése Gjenerali bullgar, Nikola Zhekov mendonte ndryshe, duke
dashur njé korrigjim t€ vogél né rajonin e Prizrenit, sepse kétu kufiri
shtrihej vetém pak kilometra larg qytetit, duke e shképutur késhtu
nga brendé€sia e tij natyrore. Zhekovi e informoi Falkenhayn-in se e
pranonte ofertén e tij “né€ parim”, por me korrigjime né peréndim té
Prizrenit. Megjithat€, ai u detyrua t€ dorézohej: kufiri u pranua sig ishte
né ofertén e Falkenhayn-it, me ndryshimet e Conrad-it.'

Pavarésisht pakénaqésive dhe kund€rshtimeve té brendshme né
Vjené dhe né Sofje, Austro-Hungaria dhe Bullgaria e pranuan ofertén.
Késhtu, mé 1 prill 1916, Falkenhayn informoi té dyja palét se kishte
marré konfirmimin e tyre dhe se marréveshja kishte hyré né fuqi. Ajo
ishte nj€ marréveshje e karakterit thjesht ushtarak, q€ pércaktoi vijén “e
pérkohshme” té ndarjes s€ zonave té€ pushtimit né Kosové. Vija ndarése
niste nga rrjedha e lumit Llap e deri né grykéderdhjen e lumit Sitnicé,
vazhdonte 1,5 km né juglindje t&¢ Mikushnicés drejt malit Cicavicé,

15 Po aty.
16 Po aty.

shkonte deri te derdhja e kroit t€ Rakoshit né Kliné dhe vazhdonte
pérskaj lumit Drin, né kufijté e méparshém serbo-malazez€ deri né
juglindje t€ Gjakovés.!” Né kété ndarje:

zonés s€¢ administrimit bullgar i takuan Prishtina, Prizreni, Gjilani,
Ferizaj, Podujeva, Kacaniku, Rahoveci, Suhareka, Drenica e Epérme
etj.;

zonés austro-hungareze i takuan Mitrovica, Peja, Gjakova,
Vushtrria, Istogu, Degani, Klina, Drenica e Poshtme etj.!®

Megjithése marréveshja ishte e kushtézuar nga realitetet ushtarake
né terren, ajo funksionoi né stabilizimin e pérkohshém té situatés. Nuk
pérbénte zgjidhje t€ pérhershme né€ kontekstin e aspiratave afatgjata
té paléve dhe nuk e zhduku rivalitetin. Bullgaria nuk hoqi doré nga
synimet pér zhvendosje t& kufirit mé tej drejt peréndimit, pérfshiré dy
brigjet e Moravés dhe rrugét strategjike drejt Adriatikut.! Kéto aspirata
pasqyronin objektiva mé t€ gjera sesa “bashkimi kombétar” bullgar; ato
synonin eliminimin e Serbisé€ si fuqi konkurruese dhe vendosjen e njé
dominimi bullgar né Ballkanin gendror. Pér Austro-Hungaring, territori
1 Kosovés ishte 1 rénd€sishém pér mbajtjen e lidhjeve t&€ komunikimit,
pér zgjerimin territorial dhe ruajtjen e influencés né Shqipéri, si dhe
kufizimin e ekspansionit bullgar.?

Faza e treté (1917-1918)

N¢ kété fazé, mé pak té theksuar, edhe pas marréveshjes sé prillit
1916, ndodhén mosmarréveshje rreth disa pjeséve t€ kufirit, por té
pakrahasueshme né€ shkallé me konfliktet e méparshme. Ato ishin
incidente té vogla me karakter teknik. N¢& vitet 1917-1918, ¢éshtja e

7 Austria-Hungary s last war, 1914-1918, Edited by the Austrian Federal Ministry of
the Army and War Archive under the direction of Edmund Glaise-Horstenau, Trans-
lated by Stan Hanna, Vol.4 (1916) the events of January through July, Vienna: Military
Sciences Releases, 1933, £.283; Marenglen Verli, Shqiptarét né optikén e diplomacisé
austro-hungareze 1877-1918, Tirané: “Klean”, 2014, f. 284-285.

18 Limon Rushiti, Rrethanat politiko-shogérore né Kosové 1912-1918, Prishtiné: “Ril-
indja”, 1986, f.177-178.

1 Bulgaria self-revealed..., f. 17, 26.

20 AIHT, Vj.26-1-191, nr.4815, Rezervat i MPJ né Vjené dérguar kontit Szechenzi né
Beograd dhe kontit Thurn, Vjené, 30 shtator 1916.

kufijve u trajtua n€ bisedimet austro-hungareze dhe gjermane (si p.sh.
né Bad Krojcnah, mé 17-18 maj 1917), por pa rezultat pérfundimtar.?!

Austro-Hungaria, pavarésisht ambicieve territoriale né Kosové
pér qarget e Prishtinés dhe té Prizrenit, té cilat synonte t’i pérfshinte
né kuadér t€ Shqipéris€, nén presionin gjerman detyrohej té€ ruante
marrédhéniet politiko-ushtarake dhe migé€sore me Bullgariné, duke 1
njohur shtetit bullgar territoret ekzistuese né Kosové dhe mé gjeré.” Né
kété kontekst, interesat dhe kufijté ekzistues midis Austro-Hungarisé
dhe Bullgarisé né territorin e Kosovés, mbetén té paprekshém.

N¢é verén e vitit 1918 pati njé mosmarréveshje territoriale se ku
shtrihej saktésisht kufiri, ku njé komision i pérbashkét u pérpoq té
pércaktonte kufirin né juglindje té Vushtrrisé.”® Né pérgjithési, né kété
fazg, pavarésisht se shkaktuan njé shkémbim té caktuar korrespondence
midis shtabeve ushtarake, né shumicén e rasteve mosmarréveshjet u
zgjidhén me frymé kompromisi dhe mirékuptimi.

Duke marré pér bazé faktorét ushtaraké dhe politiké pérbrenda
Austro-Hungarisé dhe pozicionin e saj né raport me Bullgaring si aleaté
té Fugive Qendrore, shteti austro-hungarez konsideroi se ishin shterur
té gjitha mundésité praktike dhe diplomatike g€ ¢éshtjen e viseve té
Kosovés nén Bullgaring ta ridimensiononte né kuadér t€ njé Shqipérie
politike gjaté Luftés sé Paré Botérore.

Pérfundimi
Pér sa mé sipér, pérplasjet pér kufijt¢ administrativé né¢ Kosové

gjaté Luftés sé Paré Botérore, paragesin njé shembull karakteristik t&
marrédhénieve t€ brendshme t€ aleancave ushtarake. Rasti i Kosovés

2 The General Staff and its Problems - The History of the relations between the High
Command and the German Imperial Government as revealed by Official Documents,
by General Ludendorff, Vol. I, translated by F. A. Holt. O.B.E., London: “Hutchinson
& C”, 1920, f. 437-438.

22 Fitim Rifati, “Kosova né sfondin e marrédhénieve austro-hungareze e bullgare
(1915-1918)”, Shgiptarét dhe ndérkombétarét né vitet 1912-1926, Akte t&¢ Konfer-
encés Shkencore (25 tetor 2019), Pérgatitja dhe redaktimi: Prof. asoc. dr. Ledia Du-
shku, Tirané: Akademia e Studimeve Albanologjike, Instituti i Historisé & Instituti i
Historisé “Ali Hadri” - Prishtiné, 2021, f. 148.

23 Martin Valkov, “When Bulgaria and Austria-Hungary were neighbours...”, f. 256.

vérteton se edhe aleatét mé t&€ afért mund té hyjné né€ konflikt t€ hapur
kur interesat strategjike, ekonomike dhe simbolike ndérthuren né njé
hapésiré me réndési t&€ vecanté gjeopolitike. Pérplasjet pér kontrollin e
Kosovés tregojné se kufijté né Ballkan, gjaté Luftés s¢ Paré Botérore,
nuk ishin vetém ¢éshtje gjeografike, por pjesé e projekteve t& gjera
politike dhe gjeostrategjike, q€ synonin riformésimin e hapésirés
ballkanike. Megjithaté, kapitullimi i Bullgarisé dhe Austro-Hungarisé,
si dhe humbja e Luftés s€ Paré Botérore nga Fuqité Qendrore, e béri té
pavlefshém té gjithé konfigurimin e pérkohshém té vitit 1916 dhe béri
qé t€ gjitha planet e kohés sé€ luftés t&€ mbeteshin t& parealizuara.






